
7. மூலக் கூறு
குடத்திற்கு மண்போல பிரபஞ்சத்திற்கு மூல முதற். காரணமாக உள்ள இந்தக் காற்று, தீ, நீர், மன் ஆகிய வற்றுள், ஒன்றுக்கு ஒன்று உள்ள தொடர்பினைத் தொகுத்தும். ஒவ்வொன்றையும் பற்றித் தனித்தும் இது காறும் சில செய்திகள் மேலே கூறப்பட்டன. இந்த நான் கிற்கும் பொ:வான மூலக்கூறு ஏதோ ஒன்று பூமியைப் போலவே மற்ற கோள்களிலும் ஞாயிற்றிலும் இருக்கும்: எனவே, ஞாயிறும் அதிணின்று பிரிந்த மற்ற கோள்களும் எளிவிண் மீன்களும் வால்விண் மீன்களும் இன்ன பிறவும் அடங்கிய ஞாயிறு மண்டலம் முழுதும் ஒத்த பரிணாமம் உடையது எனவும், இந்த ஞாயிறு மண்டலத்ன்தப் போலவே, மேலும் கோடிக் கணக்கில் உள்ள அனைத்து விண்மீன் மண்டலங்களும் ஒத்த பரிணாமம் உடையன வாகவே இருக்க வேண்டும் எனவும் மேலே விளக்கப்பட் டுள்ளது. இவை யாவற்றிற்கும் பொதுவான மூலக்கூறு ஒன்றாகவே இருக்கக் கூடும்.
முதல் உயிர்த் தோற்றம் பற்றி முன்னர்க் கூறப் பட்டுள்ள செய்திகளை மீண்டும் ஒரு முறை இங்கே தர வேண்டியிருக்கிறது : ஞாயிற்றிலிருந்து பிரிந்த ஒரு பகுதி நாளடைவில் குளிர்ந்தும்-சுருங்கியும் இறுகியும் உருண்டையாகியும் நாம் வாழும் பூவுலகமாக மாறிய .

